
<<Պետական գույքի կառավարման 2018-2020 թվականների ծրագիրը հաստատելու մասին>> Հայաստանի Հանրապետության կառավարության որոշման  նախագծի վերաբերյալ ստացված առաջարկությունների և դիտողությունների, դրանց ընդունման կամ չընդունման վերաբերյալ 

	
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը 
	Եզրակացություն

	1.
	ՀՀ ֆինանսների նախարարություն
01.09.2017թ. N 01/9-5/15942-17

	Առաջարկվում է լրամշակել Նախագիծը, հաշվի առնելով հետևյալը`
1. Նախագծի 1-ին կետով հաստատվող պետական գույքի կառավարման 2018-2020թթ. ծրագրի (այսուհետ` Հավելված) 2-րդ բաժնի 8-րդ կետով նախանշվում են ծրագրով սահման​ված նպատակների իրագործման համար լուծվելիք խնդիրները, մինչդեռ անհասկանալի է՝  պե​տական գույքի ամբողջական հաշվառումը, դասակարգումը, հաշվառման գրանցամա​տյան​ների վարումը, սահմանված կարգով սեփականության իրավունքի պետական գրանց​ման ապահովումը, պետության գույքային իրավունքների և շահերի համակարգված ամբող​ջական իրացումը, պետական գույքի պահպանման և օգտագործման գործընթացի կանոնա​կարգումը և վերահսկումը, պետական գույքի օտարման և մասնավորեցման գործըն​թացների կանոնա​կարգումը և վերահսկումը, վնասով աշխատող, գործունեություն չծավալող, զարգաց​ման հեռանկարներ չունեցող պետական մասնակցու​թյամբ առևտրային կազմակերպու​թյուն​ների լուծարման իրականացումը, պետական գույքի տարանջատումը և այլ խնդիրների առա​ջադրումը, որոնք կարծես թե մինչ օրս պետք է լուծված լինեին ոլորտին առնչվող ու մինչ օրս արդեն ընդունված և գործող համապատասխան իրավական ակտերով, որոնցում այդ ամենին համապատասխան անդրադարձումներն առկա են:

2. Համանման իրավիճակ է առկա նաև Հավելվածի 3-րդ բաժնի 9-րդ կետով ծրագրի իրա​կա​​նաց​ման հիմքում դրված պետական գույքի կառավարման սկզբունքներից մի քանիսի առնչությամբ: Բացի դրանից այդ նույն կետի 6-րդ ենթակետով պետական գույքի կառավար​ման տարբեր մակարդակներում կառավարիչ​ների աշխատանքների գնա​հատման համակար​գի սահմանման առումով հարկ է նշել, որ գոնե պետության լիազոր ներ​կայացուցիչների մա​սով համանման կարգ առկա է (ՀՀ կառա​վա​րության 2012թ. փետր​վարի 2-ի N 175-Ն որոշման 2-րդ կետի 2-րդ ենթակետով հաստատվել է պետական մասնակցու​թյամբ առևտրային կազ​մակերպություններում պետական բաժնեմասի կառավարման՝ պետու​թյան կողմից լիազորված ներկայացուցիչների աշխատանքների գնահատման կարգը), ինչը հիշյալ ենթակետի նախա​նշումն այդ մասով դարձնում է ժամանակավրեպ:
3. Հավելվածի 4-րդ բաժնի 12-րդ կետի 1-ին ենթակետում անհասկանալի է, թե ինչ է ակնարկվում պետական ոչ առևտրային կազմակերպությունների (այսուհետ՝ ՊՈԱԿ) և պետա​կան սեփականու​թյուն հանդիսացող բաժնետոմսերով (բաժնեմասերով) առևտրային կազմա​կերպությունների կազմի ու կառուց​վածքի հստակեցման, դրանց քանակի օպտիմալացման առնչությամբ:

Այդ նույն կետի 2-րդ ենթակետով սահմանվող ՊՈԱԿ-ների կառավարման որակի բարձ​րացման հետ կապված միջոցառման վե​րաբերյալ հարկ ենք համարում նշել, որ «Պետական ոչ առևտրային կազմակերպությունների մասին» ՀՀ օրեն​քի 14-րդ հոդվածում հստակ սահ​մանված է, որ լիազորված պետական մար​մինն է իրակա​նացնում ՊՈԱԿ-ների ընդհանուր կառավարումը, ուստի կառավարման որակի բար​ձրա​ցումը լիազորված պետական մարմնի գործառույթներից է, և ոչ թե՝ ՀՀ ԿԱ պետական գույ​քի կառավարման վարչության:

Նույն կետի 2-րդ ենթակետի «ա» պարբերության մեջ պարզ չէ, թե պետական սեփա​կա​նություն հանդիսացող բաժնետոմսերով (բաժնեմասերով) առևտրային կազմակերպու​թյուն​ների գործունեության ֆինանսա​տնտե​սական մոնիթորինգի համակարգի կատարելա​գործման և ՊՈԱԿ-ների կառավարման որակի բարձ​րացման միջոցառումների շրջանակներում պետա​կան սեփականություն հանդիսացող բաժնե​տոմսե​րով (բաժնեմասերով) առևտրային կազմա​կերպությունների աշխատանքի հիմնական տեխնի​կատնտեսական և այլ որակական ինչ ցու​ցանիշների սահմանման մասին է խոսքը:

Պարզ չէ նաև նույն տեղում «բ» ենթակետով պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների ծրագրերի իրակա​նացման, ինչպես նաև ՀՀ քաղաքացիական օրենսգրքի 51-րդ հոդվածի 4-րդ մասի երկրորդ պարբերությամբ սահմանված պահանջների կատարման նկատմամբ ինչ հսկողություն է նա​խատեսվում սահմանել, առավել ևս, որ ՀՀ քաղաքացիական օրենսգրքի 51-րդ հոդվածի 4-րդ մասը երկրորդ պարբերություն չունի:

Նույն տեղում «դ» ենթակետով նախատեսվող պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների և ՊՈԱԿ-ների հաշ​վապահական հաշվետվությունների ստուգում իրա​կանացնելու, «ե» ենթակետով՝ պետական սեփականություն հանդիսացող բաժնետոմսերով (բաժնեմասերով) առևտրային կազմակեր​պությունների և ՊՈԱԿ-ների ֆինանսատնտեսական գործունեության վերահսկում (ՀՀ օրենս​դրությանը համապատասխան) իրականացնելու և «զ» ենթակետով՝ սեփականատիրոջ նա​խաձեռնու​թյամբ պարբերաբար պետական սեփականու​թյուն հանդիսացող բաժնետոմսերով (բաժնե​մա​սերով) առևտրային կազմակերպություն​ների և ՊՈԱԿ-ների գործունեության աու​դիտ իրականացնելու առնչությամբ հարկ է նշել, որ հիշյալ գործողությունները ևս ՀՀ ԿԱ պե​տական գույքի կառավարման վարչության իրավասություն​ների շրջանակից դուրս են և նրա կողմից դրանց իրականացումը չի համապատասխանում ՀՀ գոր​ծող օրենսդրությանը, քանի որ «Հայաստանի Հանրապետությունում ստուգումների կազ​մա​կերպման և անցկացման մա​սին» ՀՀ օրենքի 1-ին հոդվածի 4-րդ մասի երկրորդ պարբե​րու​​թյամբ վերոհիշյալ գործողու​թյունները գնահատվում են որպես համալիր ֆինանսատնտե​սա​կան գործունեության ստու​գումներ, ինչը պահանջելու բացառիկ իրավունքը պատկանում է տնտեսվարող սուբյեկտի բաժնետերերին, փայատերերին, հիմնադիրներին կամ անդամնե​րին` օրենքով իրենց վերա​պահված իրավասությունների շրջանակներում:

4. Հավելվածի 4-րդ բաժնի 13-րդ կետում միանգամայն անընդունելի է, որ պետական սեփականություն հանդիսացող բաժնետոմսերով (բաժնեմասերով) առևտրային կազմակեր​պությունների ֆինանսատնտեսական գործունեության բարելավման, ինչպես նաև ներդրում​ների ներգրավման համար իրականացվելիք անհրաժեշտ միջոցառումների շարքում դիտարկ​վում է ընդամենը մեկը՝ միայն առևտրային կազմակեր​պությունների բաժնետոմսերի և այլ գույքի մասնավորեցումը, չնախատեսելով նաև համապատասխան այլ հնարավորություններ:
5. Հավելվածի 4-րդ բաժնի 17-րդ կետի 2-րդ ենթակետով ՀՀ ԿԱ պետական գույքի կա​ռավարման վարչության կողմից նա​խատեսվում է իրականացնել ՊՈԱԿ-ների կողմից շար​ժա​կան գույքի օգտագործման վերահսկո​ղության մեխանիզմը, մինչդեռ «Պետական ոչ առև​տրա​յին կազմակերպությունների մասին» ՀՀ օրենքի 14-րդ հոդվածով սահմանվում է, որ ՊՈԱԿ-ի գործունեության վերահսկողությունը ևս իրականացվում է լիա​զորված պետական մարմնի կողմից:

6. Նախագծին կից Հավելվածի Հավելված 1-ով ներկայացված Մասնավորեցման ծրա​գրում չընդգրկված՝ լուծարման առաջարկվող պետական սեփականություն հանդիսացող բաժ​նետոմսերով (բաժնեմասերով) առևտրային կազմակերպությունների N 1 ցանկում Հատուկ պոլիկլինիկա» ՓԲԸ-ի ներառումը համարում ենք ժամանակավրեպ, քանի որ ընկերության լու​ծարման մասին արդեն իսկ ընդունվել է ՀՀ կառավարության 03.08.2017թ. N 940-Ա որոշումը:

7. Հասկանալի չէ նաև, թե ինչպես է հնարավոր հետագայում ապահովել Հավելվածի Հավելված 2-ի ցանկում ընդգրկված պետական մասնակցությամբ առևտրային կազմակերպու​թյունների ծրա​գրավոր​ված տնտեսական ցուցանիշների կատարումը, մասնավորապես, ապա​հովել պետա​կան մաս​նակցությամբ առևտրային կազմակերպություններում շահույթի ծավալի շարունա​կա​կան ավելացում, երբ պարզ չէ, թե ինչ մեթոդաբանությամբ է հաշվարկվել և կազմ​վել ցուցանիշ​ների այդ համախումբը, իսկ մի շարք առանցքային առևտրային կազմակերպու​թյուն​ների («Պաշտո​նական տեղեկագիր», «Հայաստանի հեռուստատեսային և ռադիոհաղոր​դիչ ցանց», «Անալի​տիկ», «Էլեկ​տ​րաէներգետիկական համակարգի օպերատոր», «Էներգա​կար​գա​բերում», «Հա​յաստանի հանրային հեռուստաընկերություն», «Հայաստանի հանրային ռադիո​ընկերու​թյուն» և այլն) արտադրանքի, աշխատանքների, ապրանքների, ծառայություն​ների իրացումից (այդ թվում` հիմնական գործունեությունից) հասույթի մեծությունների ներկա​յաց​ված տվյալներն ակնհայտորեն արհեստական բնույթ են կրում և 2018-2020թթ. յուրաքան​չյուր տարվա համար նույն թվային ցուցանիշներն են արձանագրված, ինչը գործնականում ան​հնա​րին է, հետևաբար և՝ ոչ հավաստի: Ընդ որում, եթե խնդրո առարկա ոչ հավաստի տեղեկատվությունը տրամադրվել է առևտրային կազմակերպու​թյուն​ների կառավարումն իրա​կանացնող համապատասխան լիազորված մարմինների կողմից, ապա անհրաժեշտ է դրանք ճշգրտել տեղեկատվության այդ աղբյուրների հետ:

Գտնում ենք նաև, որ այդ նույն ցանկում տեղին չէ հետևյալ ՓԲԸ-ների ներառումը.

· «Հատուկ պոլիկլինիկա» (ՀՀ կառա​վա​րության 03.08.2017թ. N940-Ա որոշմամբ լուծարվող),

· «ՈԿՖ Բանավանի ԱԱՊԿ» (ներառ​ված է սույն Նախագծի Հավելվածի Հավելված 1-ի 2-րդ ցանկում՝ որպես վերակազմակերպ​ման առաջարկվող առևտրային կազմակերպություն),

· «Նաիրիտ-2» (ըստ էության գործունեություն չի ծավալում և հեռանկարն էլ աղոտ է): 

Միաժամանակ անհրաժեշտ է հստակեցնել Նախագծի Հավելվածի կետերի և ենթակետե​րի ներքին հա​մարակալումները, ինչպես նաև այդ Հավելվածին կից հավելվածների համարա​կալումները:

8. Նախագծի հավելված 3-ի N 3 ցանկի համաձայն, պետական սեփականություն հան​դի​սա​ցող անշարժ գույքի վարձակալությունից սպասվելիք մուտքերը` ներառյալ ՊՈԱԿ-ներին ամ​րաց​ված գույքի վարձակալության վճարները, 2018թ. համար 150,647.1 հազ. դրա​մ են: 2018թ. պետական բյուջեի նախագծի մշակման շրջանակներում այդ ցու​ցա​նի​շը, մեր կողմից կատարված կանխատեսումների համաձայն, նախատեսվում է սահմանել 157,000.0 հազ. դրամի չափով, որից` 130,649.1 հազ. դրամը պետական սեփականություն հան​դի​սա​ցող անշարժ գույքի վարձակալական վճարների, իսկ 26,350.9 հազ. դրամը` ՊՈԱԿ-ներին ամ​րացված գույքի վարձակալության վճարների մասով: Հետևաբար առաջարկում ենք Նախագծի հավելված 3-ի N 3 ցանկում կատարել հա​մապատասխան փոփոխություններ:
	1. Հաշվի է առնվել: Նախագիծը լրամշակվել է:
Որպես պարզաբանում նշենք, որ յուրաքանչյուր գործունեության բնագավառն անընդհատ զարգանում է, այն կայուն չէ և դրա հետ կապված այն ենթակա է անընդհատ կանոնակարգման (կատարելագործման տեսանկյունից): Այլ կերպ, պետական գույքի առանձին ոլորտների կանոնակարգումը, որպես խնդիր սահմանելով, նկատի չենք ունեցել, որ նոր կանոնակարգելու խնդիր եք դնում: Ծրագրում, որպես լուծման խնդիրներ սահմանվել են նշված բնագավառներում բարեփոխումներ կատարելու անհրաժեշտությունը` վերջինս էլ նկատի ունենալով կատարվել է համապատասխան լրամշակում:
2. Դիտողության հետ կապված լրամշակվել են սահմանված սկզբունքները` հաշվի առնելով յուրաքանչյուր եռամյա ծրագրի համար սահմանված առանձնահատկությունները: Կառավարիչների և գործադիր տնօրենների գնահատման և խրախուսման պահանջը սահմանված է ՀՀ կառավարության 2017-2022թթ ծրագրում: 
Ներկայումս ընդունվել է պետական մասնակցությամբ առևտրային կազմակերպությունների մոնիտորինգի համակարգի բարեփոխման և գործադիր տնօրենի, կառավարիչների աշխատանքի գնահատման և խրախուսման նոր գործիքակազմը կիրառելու վերաբերյալ կարգը /ՀՀ կառավարության 05.10.2017թ. N1262-Ն որոշում/Վարչության առաջարկությունը: 

3. Ամբողջությամբ լրամշակվել է, հանվել է <Պետական ոչ առևտրային կազմակերպություններին> վերաբերող դրույթները, ինչպես նաև ՀՀ քաղաքացիական օրենսգրքի 51-րդ հոդվածի դրույթները հաշվապահական հաշվետվությունների ստացումը, աուդիտը:
Իսկ ինչ վերաբերվում է պետական մասնակցությամբ առևտրային կազմակերպությունների կազմին և կառուցվածքին, ապա դա վերաբերվում է պետական մասնակցությամբ առևտրային կազմակերպությունների թվաքանակի օպտիմալացմանը, որպես պետական մասնակցության պահպանելու անհրաժեշտություն, որի պահանջը դրվել է ՀՀ կառավարության 29.04.2010թ. N474-Ն որոշման 8-րդ կետով:

4. Հաշվի է առնվել, ամբողջությամբ լրամշակվել է, մասնավորապես որպես ֆինանսատնտեսական բարելավման միջոցառում նախատեսվել է նաև հավատարմագրային և կոնցեսիոն կառավարման հանձնումը, վարձակալության տրամադրումը և այլն, ինչպես նաև սահմանվել են նաև մասնավորեցման ներկայացնելու դեպքերը:

5. Հաշվի է առնվել, հանվել է ՊՈԱԿ-ների գույքի օգտագործման վերահսկողության սահմանված դրույթները:

6. Հաշվի է առնվել, հանվել է:

7-րդ կետի հետ կապված ընդունվել է մասնակի, հետևյալ պարզաբանումներով ընկերությունների և նախագծի կետերի և ենթակետերի համարակալումների վերաբերյալ դիտողություներն ընդունվել են, իսկ ինչ վերաբերվում է ցուցանիշների խմբի ընտրությանը և դրանց հաշվարկման կարգի մեթոդաբանությանը, կարելի է նշել, որ ցուցանիշների հաշվարկման համար նոր մեթոդաբանության մշակում պետք չէ, այն գոյություն ունի: Միաժամանակ, ցուցանիշների ընտրությունը կատարվել է համապատասխան մարմինների հետ քննարկումների արդյունքում:

8. Հաշվի է առնվել, կատարվել են համապատասխան ճշգրտումներ:
 

	2.
	ՀՀ տնտեսական զարգացման և ներդրումների նախարարություն
25.08.2017թ.  N 01/18.2.1/8529-17
	Առաջարկվում է`

1. 9-րդ կետի 4)-րդ ենթակետում «աշխատանքի» բառը փոխարինել «գործունեության» բառով,

2. 9-րդ կետի 5)-րդ ենթակետից առաջարկում ենք հանել  «որը պարտադիր է պետական մարմինների գործունեության և կառավարիչների կողմից պետական սեփականության կառավարման աշխատանքների գնահատման ժամանակ» բառերը, քանի որ այն գույքի կառավարման սկզբունք չէ, 

3. 12-րդ կետի 2)-րդ ենթակետի «բ» պարբերությունից առաջարկում ենք հանել  «ինչպես նաև Հայաստանի Հանրապետության քաղաքացիական օրենսգրքի 51-րդ հոդվածի 4-րդ մասի երկրորդ պարբերությամբ սահմանված պահանջների կատարման» բառերը, քանի որ Հայաստանի Հանրապետության քաղաքացիական օրենսգրքի 51-րդ հոդվածի 4-րդ մասը երկրորդ պարբերություն չունի,

4. 12-րդ կետի 2)-րդ ենթակետի «դ» պարբերությունը առաջարկում ենք  համապատասխանեցնել «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի, մասնավորապես 1-ին հոդվածի դրույթներին, կամ հանել, քանի որ «ե» պարբերությունը արդեն իսկ սահմանում է վերահսկողության իրականացման միջոցառումներ:
	Հաշվի է առնվել:
Նախագիծը, հաշվի առնելով նշված դիտողությունները, խմբագրվել է:

	3.
	ՀՀ տրանսպորտի, կապի և տեղեկատվական տեխնոլոգիաների նախարարություն

24.08.2017թ. N 01/15.1/15669-17
	Դիտողություններ և առաջարկություններ չունեն
	-



	4.
	ՀՀ Էներգետիկ ենթակառուցվածքների և բնական պաշարների նախարարություն 28.08.2017թ. N  03/19.1/4902-17
	Առաջարկվում է `

1) Պետական գույքի կառավարման 2018-2020 թվականների Ծրագրի 5-րդ կետի 4-րդ ենթակետում նախատեսել, որ Ծրագրի գործողությունը չի տարածվում հավատարմագրային կառավարման հանձնված ընկերությունների վրա և հանել Ծրագրի Հավելված 2-ի 5-րդ բաժնի 1-ին տողը (ՀՀ կառավարությունը 2017թ. օգոստոսի 24-ի նիստում ընդունել է «Բարձրավոլտ էլեկտրացանցեր» ՓԲԸ-ի բաժնետոմսերով հավաստված իրավունքները հավատարմագրային կառավարման հանձնելու մասին» որոշում),

2) Ծրագրի Հավելված 1-ի Ցանկ №3-ում ավելացնել 18-րդ և 19-րդ տողերը՝ ըստ կից աղյուսակ 1-ի (մեր 16.06.2017թ №01/19.1/3383-17 գրությամբ այդ առաջարկությունը ներկայացվել էր ՀՀ ԿԱ պետական գույքի կառավարման վարչությանը),

3) Ծրագրի Հավելված 2-ի 5-րդ բաժնում ՀՀ էներգետիկ ենթակառուցվածքների և բնական պաշարների նախարարության ենթակայության ընկերությունների գործունեության հիմնական ցուցանիշների կանխատեսումները խմբագրել` ըստ կից աղյուսակ 2-ի:

	Հաշվի է առնվել:

Նախագիծը խմբագրվել է :

	5.
	ՀՀ աշխատանքի և սոցիալական հարցերի նախարարություն
25.08.2017թ. ԱԱ/ԿԲ-1/8829-17
	Դիտողություններ և առաջարկություններ չունեն 
	-

	6.
	ՀՀ գյուղատնտեսության նախարարություն

 25.08.2017թ. N ԻԱ/ՀՆ/7705-17
	Դիտողություններ և առաջարկություններ չունեն 
	-

	7.
	ՀՀ Շիրակի մարզպետարան
30.08.2017թ. N 01/5936-17
	Դիտողություններ և առաջարկություններ չունեն 
	-

	8.
	ՀՀ կրթության և գիտության նախարարություն

25.08.2017թ. N 01/11.2/11321-17

	Դիտողություններ և առաջարկություններ չունեն 

Տեղեկացվում եմ, որ «Կրթության ազգային ինստիտուտ» ՓԲԸ-ի գործունեության վերաբերյալ տեղեկատվություն կրկին հնարավոր չէ ներկայացնել, քանի որ վերջինիս օպտիմալացման գործընթացը դեռևս չի ավարտվել: 


	-

	9
	ՀՀ բնապահպանության նախարար

31.08.2017թ. N 1/06.1/12050-17
	Դիտողություններ և առաջարկություններ չունեն 
	-

	10.
	ՀՀ առողջապահության նախարարություն

30.08.2017թ. N ԼԱ/11.2/10854-17
	Հայաստանի Հանրապետության կառավարության կողմից 2017  թվականի  օգոստոսի 3-ին ընդունվել է «Օշական» մանկական վերականգնողական կենտրոն»  և «Հատուկ  պոլիկլինիկա»  փակ բաժնետիրական ընկերությունները լուծարելու մասին» N  940-Ա որոշումը, որով որոշվել է լուծարել «Օշական» մանկական վերականգնողական կենտրոն» փակ բաժնետիրական ընկերությունը:

Հայաստանի Հանրապետության առողջապահության նախարարության կողմից նախապատրաստվել և շրջանառության փուլում է գտնվում «Պետական գույքի մասնավորեցման 2017-2020 թվականների ծրագրի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծը, որով նախատեսվել է վերոնշյալ օրենքի (այսուհետ՝ Օրենք) 1-ին հավելվածով հաստատված «2017-2020 թվականներին մասնավորեցման առաջարկվող պետական բաժնեմաս ունեցող ընկերությունների, մասնավորեցման օբյեկտների (այդ թվում` մասնավորեցման նախորդ ծրագրերում ընդգրկված)» ցանկի 35-րդ կետը ճանաչել ուժը կորցրած:   

Վերոգրյալը հաշվի առնելով` առաջարկում եմ «Պետական գույքի կառավարման 2018-2020 թվականների ծրագիրը հաստատելու մասին» ՀՀ կառավարության որոշման նախագիծը «Օշական» մանկական վերականգնողական կենտրոն»  փակ բաժնետիրական ընկերության մասով վերախմբագրել` հաշվի առնելով, որ ընկերությունը գտնվում է լուծարման գործընթացում:
	Հաշվի չի առնվել:
Պետական գույքի մասնավորեցման ծրագրում ընդգրկված ընկերությունը լուծարելու մասին ընդունված ՀՀ կառավարության համապատասխան որոշումը հիմք չի հանդիսանում «Պետական գույքի մասնավորեցման 2017-2020 թվականների ծրագրի մասին» Հայաստանի Հանրապետության օրենքում փոփոխություն կատարելու համար:

ՀՀ ԿԱ պետական գույքի կառավարման վարչությունը «Օշական» մանկական վերականգնողական կենտրոն»  ՓԲԸ-ն լուծարելու մասին վերոգրյալ ՀՀ կառավարութայն որոշման վերաբերյալ 17.08.2017թ.-ի N01/14.24/5290-17 գրությամբ առաջարկել է` ՀՀ առողջապահության նախարարության կողմից ՀՀ կառավարության քննարկմանը ներկայացնել համապատասխան որոշման նախագիծ, որով կնախատեսվի ուժը կորցրած ճանաչել ՀՀ կառավարության 2017թ. օգոստոսի 3-ի թիվ 940-Ա որոշումը՝ «Օշական» մանկական վերականգնողական կենտրոն» ՓԲԸ-ի լուծարման մասով՝ հնարավորություն ընձեռելով օրենսդրությամբ սահմանված կարգով ընկերությունը ներկայացնելու մասնավորեցման:  

	11.
	ՀՀ քաղաքաշինության պետական կոմիտե
01.09.2017թ. N 01/16.1/5438-17
	Դիտողություններ և առաջարկություններ չունեն 
	-

	12.
	ՀՀ ԿԱ քաղաքացիական ավիացիայի գլխավոր վարչություն

30.08.2017թ. N 1.1/1731-17
	Դիտողություններ և առաջարկություններ չունեն 
	

	13.
	ՀՀ ԿԱ միջուկային անվտանգության կարգավորման պետական կոմիտե
24.08.2017թ. N 10-Մ-213
	      Առաջարկվում է հավելված 1-ի, ցանկ 3-ի 11-րդ կետը հանել ցանկից` նշված տարածքը կոմիտեին տրամադրելու համար:
    ՀՀ կառավարության 2007թ.-ի գործունեության միջոցառումների ծրագրում և գերակա խնդիրների ցանկում (կետեր 159 և 77) ներառվել է ճառագայթային մոնիթորինգի ռեֆերենսային ռադիոքիմիական լաբորատորիայի ստեղծումը : Որպես լաբորատորիայի պահանջներին բավարարող տարածք կոմիտեն նպատակահարմար է գտնում օգտագործել ՀՀ ոստիկանության ենթակայության տակ գտնվող ք. Երևան, Նոր Նորք համանք, Նորքի 8 միկրոշրջանում գտնվող թիվ 25 մանկապարըեզի փաստացի ճօգտագործվող 463,2քմ մակերեսով տարածքը:
  Նախնական համաձայնություն ստանալու նպատակով կոմիտեն 28.07.2017թ. N10-Մ-181 գրությամբ դիմել է ՀՀ ոստիկանություն:
	Հաշվի է առնվել:
Նշված տարածքը հավելված 1-ի, ցանկ 3-ից հանվել է:


	14.
	ՀՀ Սյունիքի մարզպետարան 

01.09.2017թ. N 01/08/1/6216-17
	Դիտողություններ և առաջարկություններ չունեն 
	-

	15.
	ՀՀ Լոռու մարզպետարան 

25.08.2017թ. N 101/109.4.4/4255-17
	Դիտողություններ և առաջարկություններ չունեն 
	-

	16.
	ՀՀ մշակույթի նախարարություն

25.08.2017թ. 01/7.1/5002-17
	Դիտողություններ և առաջարկություններ չունեն 
	-

	17.
	ՀՀ արտակարգ իրավիճակների նախարարություն
28.08.2017թ. N 1/06.1/9443-17

	Դիտողություններ և առաջարկություններ չունեն 
	-

	18.
	ՀՀ Կոտայքի մարզպետարան
25.08.2017թ. N 01/10.1/3801-17
	Դիտողություններ և առաջարկություններ չունեն 
	-

	19.
	ՀՀ Վայոց  ձորի մարզպետարան

31.08.2017թ. N 01/07.1/6392-17
	Դիտողություններ և առաջարկություններ չունեն


	-

	20.
	ՀՀ արդարադատության նախարարություն 27.09.2017թ. N01/14/16971-17
	1.  «Պետական գույքի կառավարման 2018-2020 թվականների ծրագիրը հաստատելու մասին» ՀՀ կառավարության որոշման նախագծի  8-րդ կետի 4-րդ և 5-րդ ենթակետերում օգտագործվում են երկիմաստ և գնահատողական բնույթի հասկացություններ, մասնավորապես խոսք է գնում «գործարար միավորի վաճառքի» մոտեցման» և «ոչ գրավիչ պետական գույքի» մասին: Այս առումով նախագծի հիշյալ դրույթներն անհրաժեշտ է վերանայել՝ համապատասխանեցնելով «Իրավական ակտերի մասին» ՀՀ օրենքի 36-րդ հոդվածի դրույթներին:
2. Նախագծի 12-րդ կետի 2-րդ ենթակետի պարբերությունների համարակալումը անհրաժեշտ է վերանայել՝ ելնելով «Իրավական ակտերի մասին» ՀՀ օրենքի 41-րդ հոդվածի 5-րդ մասի պահանջներից:

3. Նախագծի հավելված 1-ի ցանկ 3-ի՝ «Նախարարության, հանրապետական գործադիր մարմնի անվանումը» բաժնում «ոստիկանություն» բառից առաջ անհրաժեշտ է լրացնել «կառավարությանն առընթեր» բառերը: Նույն դիտողությունը վերաբերվում է նաև հավելված 3-ի ցանկ 1-ի «Հանրապետական գործադիր մարմնի անվանումները» բաժնի 19-րդ և 20-րդ կետերին, որտեղ «առընթեր» բառից հետո անհրաժեշտ է լրացնել «պետական գույքի» բառերը՝ ելնելով «Իրավական ակտերի մասին» ՀՀ օրենքի 36-րդ հոդվածի պահանջներից:

4. Նախագծի  «Պետական գույքի կառավարման 2018-2020 թվականների ծրագրի մաս կազմող պետական մասնակցությամբ առևտրային կազմակերպությունների գործունեության կանխատեսվող հիմնական ցուցանիշները» ցանկի վերևի աջ անկյունում անհրաժեշտ է լրացնել «Հավելված 2» բառերը՝ ելնելով «Իրավական ակտերի մասին» ՀՀ օրենքի 37-րդ հոդվածի 5-րդ կետի պահանջներից:

5. Նախագծի 1-ին հավելվածի վերևի աջ անկյունում «Հավելված 1» բառերից հետո անհրաժեշտ է լրացնել «ՀՀ կառավարության 2017 թվականի ___ -ի N որոշման» բառերը: Նույն դիտողությունը վերաբերում է նաև նախագծի 2-րդ և 3-րդ հավելվածներին:
	1. Հաշվի չի առնվել: Ներկայացվում է հետևյալ պարզաբանումը.
«գործարար միավորի վաճառք» և «ոչ գրավիչ պետական գույք» արտահայտությունների գնահատողական և երկիմաստ լինելու կապակցությամբ հայտնում ենք, որ նշված հասկացությունները լայնորեն կիրառվում են գործնականում, այդ թվում նաև ՀՀ կառավարության ծրագրային փաստաթղթերում:

Գույքի, որպես գործարար միավորի վաճառքի կազմակերպման մոտեցումը մասնագիտական շրջանակներում բոլորի կողմից ընդունվում է որպես գույքի որոշակի բիզնես (գործարար) սցենարով վաճառք, կամ ավելի պատկերավոր վաճառվում է ոչ թե միայն գույքն, այլ նաև տվյալ գույքի միավորի հետ կապված բիզնես գաղափարը, որն ավելի հրապուրիչ է դարցնում վաճառքի ենթակա գույքը:
Ոչ գրավիչ պետական գույքի հետ կապված հայտնում ենք, որ դա այն պետական գույքն է, որ մեկից ավելի ագամ դրվում է վաճառքի, բայց չի վաճառվում անգամ գնահատված արժեքի էական իջեցման պայմաններում:
2. Ընդունելի է, նախագիծը խմբագրվել է: 

3.  Ընդունելի է, նախագիծը խմբագրվել է:

4.Ընդունելի է, նախագիծը խմբագրվել է:

5. Ընդունելի է, նախագիծը խմբագրվել է:Խմբագրման արդյունքում նախագիծն ունի միայն երկու հավելվածներ` 1-ին և 2-րդ, երկուսի դեպքում էլ լրացումները կատարվել են:



	21.
	ՀՀ ֆինանսների նախարարություն
06.11.2017թ. N 01/9-5/20113-17 
	1. Նախագծի նախնական տարբերակի վերաբերյալ մեր կողմից արված դիտողություններն ու առաջարկությունները հիմնականում ընդունվել են և ըստ այդմ Նախագծում կատարվել են համապատասխան փոփոխություն​ներ ու լրացումներ: Դրա հետ մեկտեղ Նա​խա​գծում բազմաթիվ թվային ցու​ցանիշների ոչ հավաստի արձանագրումները չեն ճշգրտվել: Մասնավորապես, Նախագծի N 2 Հավելվածում ընդգրկված պետական մասնակցու​թյամբ առևտրային կազմակերպու​թյունների ծրա​գրավոր​ված տնտեսական ցուցանիշները մի շարք առանցքային առևտրային կազմակեր​պու​թյուն​ների («Պաշտո​նական տեղեկագիր», «Հայաստանի հեռուստատեսային և ռադիոհա​ղոր​դիչ ցանց», «Անալի​տիկ», «Էլեկ​տ​րաէներ​գե​տիկական համակարգի օպերատոր», «Էներ​գա​կար​գա​բերում», «Հա​յաստանի հանրային հե​ռուստաընկերություն», «Հայաստանի հանրա​յին ռադիո​ընկերու​թյուն» և այլն) արտադրանքի, աշխատանքների, ապրանքների, ծառայու​թյուն​ների իրացումից (այդ թվում` հիմնական գոր​ծունեությունից) հասույթի մեծությունների ներկա​յաց​ված տվյալներն ակնհայտորեն արհես​տական բնույթ էին կրում և 2018-2020թթ. յու​րաքանչ​յուր տարվա համար նույն թվային ցուցա​նիշներն էին արձանագրված, ինչը գործնականում ան​հնա​րին է, հետևաբար և՝ մեր կողմից դիտվել էր ոչ հավաստի: Այդ առումով առաջարկվել էր խնդրո առարկա ոչ հավաստի տեղե​կատվությունը ճշգրտել առևտրային կազմակերպու​թյուն​ների կառավարումն իրա​կանացնող համապատասխան լիազորված մարմինների հետ, սակայն դրանք մեծ մասամբ փոփոխու​թյան չեն ենթարկվել և չեն ճշգրտվել, բացառությամբ ՀՀ էներգետիկ են​թա​կառուցվածքների և բնական պաշարների նախարարության համակարգի ընկերություն​ների:

2. Նախագծի 2-րդ կետով նախատեսվում է սահմանել, որ որոշման 1-ին կետով հաստատված պետական գույքի կառավարման 2018-2020 թվականների ծրագրով նախատեսված միջոցառումների կատարման նկատմամբ մոնիթորինգ իրականացվում է ՀՀ կառավարությանն առընթեր պետական գույքի կառավարման վարչության կողմից, մինչդեռ Նախագծի 1-ին կետով հաստատվող պետական գույքի կառավարման 2018-2020 թվականների ծրագրի (այսուհետ` Ծրագիր) 27-րդ կետում նշվել է, որ ծրագրով նախատեսված միջոցառումների իրականացման նկատմամբ մոնիթորինգ իրականացնում է ՀՀ կառավարության կողմից լիազորված մարմինը: Հետևաբար առաջարկում ենք Նախագծի 2-րդ և Ծրագրի 27-րդ կետերը համապատասխանեցնել միմյանց:

3. Առաջարկում ենք Ծրագրի 10-րդ կետի 6-րդ ենթակետում «ինչպես նաև» բառերը փոխարինել «այդ թվում» բառերով:

4. Ծրագրի 12-րդ կետի 2-րդ ենթակետի «բ» պարբերությունում դեռևս պահպանվել է պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների համար հսկողություն սահմանելու վերաբերյալ դրույթը (թեկուզ սույն ծրագրով սահմանված ծրագրային ցուցանիշների կատարման նկատմամբ), ինչը նույնպես անընդունելի ենք համարում, քանի որ հսկողական գործառույթները ՀՀ ԿԱ պե​տական գույքի կառավարման վարչության իրավասություն​ների շրջանակից դուրս են և նրա կողմից դրանց իրականացումը չի համապատասխանում ՀՀ գոր​ծող օրենսդրությանը:

5. Առաջարկվում է նաև Ծրագրի 12-րդ կետի 2-րդ ենթակետում «ֆինան​սատնտե​սական» և «մոնիթորինգի» բառերի միջև լրացնել «վիճակի» բառով, իսկ նույն տե​ղում «դ» պարբերությունում «գործունեության» բառը փոխարինել «վիճա​կի» բառով՝ այդ գոր​ծառույթների բնորոշումը համապատասխանեցնելով ոլորտին առնչվող և մինչ օրս գործող համապատասխան իրավական ակտերի դրույթներին:


	1. Նախագծի N 2 Հավելվածում ընդգրկված պետական մասնակցու​թյամբ առևտրային կազմակերպու​թյունների ծրա​գրավոր​ված տնտեսական ցուցանիշները ներկայացված են համապատասխան վերադաս կառավարման մարմինների կողմից:  Վարչության պահանջով տեղե​կատվությունը ճշգրտվել է համապատասխան լիազորված մարմինների հետ և կատրվել են համապատասխան փոփոխություններ, իսկ որոշ կազմակերպությունների 3 տարվա կտրվածքով անփափոխ (գրեթե կայուն) սահմանված ծրագրային մեծությունների հետ կապված տեղեկացնում եմ,  որ, ըստ վերադաս մարմինների տեղեկատվության, այն պայմանավորված է  պետ.պատվերների ծավալների հետ` այդ տարիների համար ֆինանսավորման ծավալների նվազեցման կամ անփոփող լինելու փաստից: 
2. Հաշվի է առնվել: 

Համապատասխան խմբագրվել է:

3.Հաշվի է առնվել: 

Համապատասխան խմբագրվել է:

4. Հաշվի է առնվել: 

Համապատասխան ենթակետը լրամշակվել է`  նշելով, որ հսկողությունը սահմանվում  է համապատասխան վերադաս կառավարման մարմնի կողմից:
5. Հաշվի է առնվել: 

Համապատասխան խմբագրվել է:

